
Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
 
«....» ………….. 2011 թվականի N ...-Ն
 
ԱՏԵՍՏԱՎՈՐՄԱՆ ՄԻՋՈՑՈՎ ՈՐԱԿԱՎՈՐՈՒՄ ՍՏԱՑԱԾ ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ՄԱՆԿԱՎԱՐԺԱԿԱՆ ԱՇԽԱՏՈՂՆԵՐԻՆ ՀԱՎԵԼԱՎՃԱՐ ՏԱԼՈՒ  ԿԱՐԳԸ  ՀԱՍՏԱՏԵԼՈՒ ՄԱՍԻՆ
Ղեկավարվելով է «Հանրակրթության մասին» Հայաստանի Հանրապետության օրենքի 26-րդ հոդվածի 36-րդ մասի, 29-րդ հոդվածի 1-ին մասի 14-րդ ենթակետի պահանջներով` Հայաստանի Հանրապետության կառավարություն որոշում է.

1. Հաստատել ատեստավորման միջոցով որակավորում ստացած պետական հանրակրթական ուսումնական հաստատությունների ուսուցիչներին հավելավճար տալու կարգը` համաձայն հավելվածի:
2. Սույն որոշումն ուժի մեջ է մտնում պաշտոնական հրապարակմանը հաջորդող օրը:
Հավելված 
ՀՀ կառավարության 

«…» ………. 2011թ. N....-Ն որոշման
 
Կ Ա Ր Գ
 
ԱՏԵՍՏԱՎՈՐՄԱՆ ՄԻՋՈՑՈՎ ՈՐԱԿԱՎՈՐՈՒՄ ՍՏԱՑԱԾ ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ՄԱՆԿԱՎԱՐԺԱԿԱՆ ԱՇԽԱՏՈՂՆԵՐԻՆ ՀԱՎԵԼԱՎՃԱՐ ՏԱԼՈՒ
 
1. Սույն կարգը սահմանվել է «Հանրակրթության մասին» Հայաստանի Հանրապետության օրենքի 26-րդ հոդվածի 36-րդ մասի, 29-րդ հոդվածի 1-ին մասի 14-րդ ենթակետի պահանջին համապատասխան, և կարգավորում է ատեստավորման միջոցով որակավորման տարակարգ ստացած ուսուցչին, ըստ մասնագիտական կրթության որակավորման աստիճանների հավելավճար տալու կարգը:

2. Ատեստավորման միջոցով որակավորման տարակարգ ստացած ուսուցչին տրվում է հավելավճար` ուսումնական հաստատությանը հատկացված միջոցների հաշվին՝ հետևյալ չափերով`

1) որակավորման չորրորդ տարակարգի համար մանկավարժական դրույքի 50%-ի չափով,

2) որակավորման երրորդ տարակարգի համար մանկավարժական դրույքի 40%-ի չափով
3) որակավորման երկրորդ տարակարգի համար մանկավարժական դրույքի 30%-ի չափով
4) որակավորման առաջին տարակարգի համար մանկավարժական դրույքի 20%-ի չափով 

3. Ատեստավորման միջոցով որակավորման տարակարգ ստացած ուսուցչի հասանելիք հավելավճարը տրվում է յուրաքանչյուր ամիս` աշխատավարձի հետ միասին:

4. Հայաստանի Հանրապետության բարձրագույն պարգևների արժանացած ուսուցիչները հավասարեցվում են որակավորման չորրորդ տարակարգ ունեցող ուսուցիչներին և ստանում համապատասխան հավելավճար:

5. Գիտությունների դոկտորի և պրոֆեսորի կոչում ունեցողները հավասարեցվում են որակավորման երրորդ տարակարգ ունեցող ուսուցիչներին և ստանում համապատասխան հավելավճար:

6. Գիտությունների թեկնածուի և դոցենտի կոչում ունեցողները հավասարեցվում են որակավորման երկրորդ տարակարգ ունեցող ուսուցիչներին և ստանում համապատասխան հավելավճար:
7. Սույն կարգի 4, 5, 6  կետերով սահմանված ուսուցիչներին հավելավճարները վճարվում է անկախ ժամերի քանակից, իսկ ատեստավորման միջոցով տարակարգ ստացած ուսուցիչներին`  մանկավարժական դրույքի նկատմամբ սույն կարգի 2-րդ կետով սահմանված տոկոսների չափով:

8. Սույն կարգով սահմանված հավելավճարները տրվում են միայն դպրոցում ուսուցչական գործունեություն ծավալող անձանց:
























































































































































